Հ Ի Մ Ն Ա Վ Ո Ր ՈՒ Մ

1․  Առկա իրավիճակը և իրավական ակտի ընդունման անհրաժեշտությունը

2014 թվականի հունիսի 21-ին ընդունվել է «Բուսասանիտարիայի մասին» ՀՀ նոր օրենքը, որտեղ բացակայում է «Բույսերի, բուսական արտադրանքի և կարգավորող առարկաների ներմուծման թույլտվության և ներմուծման, արտահանման, վերարտահանման բուսասանիտարական հավաստագրերի տրամադրման կարգը և ձևերը հաստատելու մասին» կարգի սահմանման վերաբերյալ դրույթը։ Միաժամանակ ներկայումս գործող ՀՀ կառավարության 2007 թվականի օգոստոսի 30-ի «Բույսերի, բուսական արտադրանքի և կարգավորող առարկաների ներմուծման թույլտվության և ներմուծման, արտահանման, վերարտահանման բուսասանիտարական հավաստագրերի տրամադրման կարգը և ձևերը հաստատելու մասին» N 1093 որոշումը սահմանվել է 2006 թվականի նոյեմբերի 27-ին ընդունված «Բուսասանիտարիայի մասին» ՀՀ օենքի 14-րդ հոդվածի 9-րդ կետի դրույթներին համապատասխան, ինչն ուժը կորցրած է ճանաչվել 2014 թվականին։ Վերոնշյալ որոշումը կարգավորում է ՀՀ-ում բույսերի, բուսական արտադրանքի և կարգավորող առարկաների ներմուծման թույլտվության և ներմուծման, արտահանման, վերարտահանման բուսասանիտարական հավաստագրերի տրամադրման հետ կապված գործընթացները։
Ներկայումս գործող ՀՀ կառավարության 2007 թվականի օգոստոսի 30-ի N 1093 որոշմամբ սահմանված լիազորող նորմը չի համապատասխանում 2014 թվականին ընդունված «Բուսասանիտարիայի մասին» ՀՀ օրենքով սահմանվող լիազորող նորմի հղմանը: Լիազորող նորմի բացակայությամբ ընդունված ենթաօրենսդրական նորմատիվ իրավական ակտերի առկայությունը բացառելու նպատակով 2022 թվականի հուլիսի 7-ին ընդունվել է «Սննդամթերքի անվտանգության մասին պետական վերահսկողության մասին» օրենքում լրացումներ և փոփոխություններ կատարելու մասին» թիվ ՀՕ-308-Ն օրենքը, որով «Սննդամթերքի անվտանգության մասին պետական վերահսկողության մասին» օրենքի 13-րդ հոդվածը լրացվել է 8-րդ մասով, համաձայն որի՝ ՀՀ կառավարությունը լիազորվում է ընդունել Որոշումը: Վերոնշյլալ փոփոխությունների շրջանակներում 2022 թվականի օգոստոսի 8-ին հաստատվել է Հայաստանի Հանրապետության վարչապետի «Սննդամթերքի անվտանգության մասին» օրենքում լրացումներ կատարելու մասին», «Սննդամթերքի անվտանգության պետական վերահսկողության մասին» օրենքում լրացումներ և փոփոխություն կատարելու մասին», «Անասնաբուժության մասին» օրենքում փոփոխություններ և լրացումներ կատարելու մասին» և «Բուսասանիտարիայի մասին» օրենքում լրացումներ և փոփոխություն կատարելու մասին» ՀՀ օրենքների կիրարկումն ապահովող միջոցառումների ցանկը հաստատելու մասին» 907-Ա որոշումը, որի 11-րդ կետով պահանջվում է փոփոխություններ կատարել բուսասանիտարիայի ոլորտին վերաբերող որոշման մեջ՝ համապատասխանեցնելով լիազորող նորմը:
Միաժամանակ Եվրասիական տնտեսական համայնքի մաքսային միության հանձնաժողովի 2018 թվականի հունիսին հաստատվել է Եվրասիական տնտեսական միությունում բույսերի կարանտինի ապահովման մասին 18-ի N 318 որոշումը (այսուհետ՝ N 318 որոշում)։ Ըստ այդմ սահմանված են Եվրասիական տնտեսական միության մաքսային տարածքում կարանտին բուսասանիտարական հսկման ենթակա ապրանքների ներմուծման հետ կապված հիմնադրույթները, որոնց կատարումը պարտադիր է Եվրասիական տնտեսական միության անդամ պետությունների գործադիր իշխանության մարմինների, դրանց լիազորված մարմինների, տեղական ինքնակառավարման մարմինների, ցանկացած կազմակերպաիրավական ձև ունեցող իրավաբանական անձանց, քաղաքացիների, այդ թվում՝ անհատ ձեռնարկատերերի կողմից, որոնց գործունեությունը կապված է կարանտինային հսկողության վերցված արտադրանքի արտադրության, մթերման, վերամշակման, փոխադրման, պահպանման, իրացման եւ օգտագործման հետ։ «Նորմատիվ իրավական ակտերի մասին» ՀՀ օրենքի 24-րդ հոդվածի (24-րդ հոդվածը խմբ. 19.04.21 ՀՕ-175-Ն) 1-ին մասի համաձայն Եվրասիական տնտեսական միության Եվրասիական տնտեսական հանձնաժողովի նորմատիվ իրավական բնույթի ակտերը, «Եվրասիական տնտեսական միության մասին» միջազգային պայմանագրին համապատասխան, Հայաստանի Հանրապետության տարածքում ենթակա են անմիջական կիրառության: Այսպիսով ՀՀ կառավարության 2007 թվականի օգոստոսի 30-ի N 1093 որոշմամբ սահմանված բուսասանիտարական հսկողության ենթակա ապրանքի ներմուծման և տարանցիկ փոխադրման հետ կապված իրավահարաբերությունները կարգավորվում են N 318 որոշմամբ։ Միաժամանակ N 318 որոշման 1․4-րդ կետի դրույթներին համապատասխան Եվրասիական տնտեսական միության մաքսային սահմանին կարանտինային բուսասանիտարական հսկողություն (վերահսկողություն) իրականացնելիս բույսերի կարանտինի հարցերով լիազորված մարմիններն առաջնորդվում են իրենց պետության օրենսդրությամբ այն դեպքում, երբ Եվրասիական տնտեսական միության մաքսային սահմանին կարանտինային բուսասանիտարական հսկողություն (վերահսկողություն) իրականացնելիս ծագած հարաբերություններն ուղղակիորեն կարգավորված չեն։ Այսպիսով գործող ՀՀ կառավարության 2007 թվականի օգոստոսի 30-ի N 1093 որոշմամբ սահմանված բույսերի, բուսական արտադրանքի և կարգավորող առարկաների ներմուծման թույլտվության և ներմուծման, արտահանման, վերարտահանման բուսասանիտարական հավաստագրերի տրամադրման գործընթացներն անհրաժեշտ է համապատասխանացնել N 318 որոշման հիմնադրույթներին, ըստ այդմ Հայաստանի Հանրապետությունում անհրաժեշտ է կարգավորել կարանտին բուսասանիտարական հսկման ենթակա ապրանքների արտահանման և վերաարտահանման բուսասանիտարական հավաստագրերի տրամադրման գործընթացը, ինչը հստակեցված չէ N 318 որոշման դրույթներով։
 ՀՀ կառավարության 2021 թվականի հունիսի 10-ի N 977-Ն որոշման 2-րդ կետով փոփոխություններ և լրացում է կատարվել Հայաստանի Հանրապետության կառավարության 2007 թվականի օգոստոսի 30-ի N 1093-Ն որոշման մեջ։ Ըստ այդմ  փոփոխությունները պայմանավորված են «Պետական կառավարման համակարգի մարմինների մասին» ՀՀ օրենքի 4-րդ հոդվածի 2-րդ մասի դրույթներով, իսկ լրացումը՝ «Մեկ կանգառ, մեկ պատուհան» ՀՀ արտաքին առևտրի հարթակի և պետական կառավարման մարմինների միջև հարթակի ներդրմամբ, ըստ որի  այսուհետ  հայտատուների կողմից  դիմումների ներկայացման և բուսասանիտարական հավաստագրի (այսուհետ՝ թույլատվական փաստաթուղթ) տրամադրումը իրականացվելու է բացառապես էլեկտրոնային եղանակով՝ Հայաստանի Հանրապետության արտաքին առևտրի ազգային մեկ պատուհան «Թույլատվական փաստաթղթեր (sw.gov.am)» համակարգի միջոցով։ Սակայն ՀՀ կառավարության 2021 թվականի հունիսի 10-ի N 977-Ն որոշման 2-րդ կետով հաստատված փոփոխությունները դեռևս գործածության մեջ չեն մտել, պայմանավորված նույն որոշման 17-րդ կետի պահանջով, այն է՝ որոշումն ուժի մեջ է մտնում swis.trade.gov.am համացանցային կայքէջի գործարկման օրվանից: Նման արգելքի պահանջը թույլ չի տալիս, որպեսզի բացի համակարգի գործածումից, մնացած փոփոխություններն ուժի մեջ մտնեն, միաժամանակ, նշված փոփոխությունները ևս անհրաժեշտ է վերանայել, մասնավորապես օրենսդրական ձևակերպումները։ Քանի որ սույն նախագծով համապարփակ ձևով արդեն իսկ կարգավորվում են լիազորող նորմի սահմանումը, թույլատվական փաստաթղթերի էլեկտրոնային եղանակով տրամադրման գործընթացը, ինչպես նաև օրենսդրական վերջին փոփոխություններով ձևակերպումները, ապա անհրաժեշտություն է առաջացել նաև ՀՀ կառավարության 2021 թվականի հունիսի 10-ի N 977-Ն որոշման 2-րդ կետը ուժը կորցրած ճանաչել։

2․ Կարգավորման նպատակները և բնույթը. 
  Նախագծի նպատակն է իրավական կարգավորումների հետ կապված փոխհարաբերությունների համապարփակ կերպով լուծումը, որը բխում է «Սննդամթերքի անվտանգության պետական վերահսկողության մասին», «Պետական կառավարման համակարգի մարմինների մասին» օրենքների, N 318 որոշման դրույթներից, ՀՀ վարչապետի 2022 թվականի հոկտեմբերի 17-ի N 02/16.11/33985-2022 հանձնարարականի կատարմամբ, այն է թույլատվական փաստաթղթերը՝ բացառապես էլեկտրոնային եղանակով տրամադրելու նպատակով իրավական ակտերում փոփոխություններ իրականացնելու գործընթացն ապահովելու հետ, ինչպես նաև Որոշման մեջ դրա ընդունման համար հիմք հանդիսացող համապատասխան լիազորող նորմի լրացումը՝ գործնականում բացառելով լիազորող նորմի բացակայությամբ ընդունված ենթաօրենսդրական նորմատիվ իրավական ակտերի առկայությունը, համաձայն Սահմանադրության 6-րդ հոդվածի 1-ին և 2-րդ մասերի դրույթներին։ 
Նախագծի ընդունմամբ լրացուցիչ  ֆինանսական միջոցների անհրաժեշտություն չի առաջանում՝ պետական բյուջեում եկամուտների և ծախսերի ավելացում կամ նվազում չի նախատեսվում:   




3. Կապը ռազմավարական փաստաթղթերի հետ 
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագիծը չի բխում 2050 Հայաստանի վերափոխման ռազմավարության, և Կառավարության 2021-2026թթ. ծրագրերից:

4. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է ՀՀ էկոնոմիկայի նախարարության կողմից։

5․ Ակնկալվող արդյունքը 
Նախագծի ընդունմամբ բուսասանիտարիայի ոլորտում գործող Որոշման մեջ կհամապատասխանեցվի լիազորող նորմը՝ համաձայն Սահմանադրության 6-րդ հոդվածի 1-ին և 2-րդ մասերի դրույթներին և «Նորմատիվ իրավական ակտերի մասին» ՀՀ օրենքում ամրագրված կարգավորումների համատեքստում խնդրահարույց չի լինի: Կապահովվի թույլատվական փաստաթղթի՝ բուսասանիտարական հավաստագրի տրամադրման գործընթացի իրականացումը՝ համացանցային կայք էջում հասանելի /www.trade.gov.am/ «Թույլատվական փաստաթղթեր (sw.gov.am)»  համակարգի միջոցով, որը կստեղծի առավել հարմարավետ պայմաններ տնտեսվարողների համար, ինչպես նաև ուժը կորցրած կճանաչվի ՀՀ կառավարության 2021 թվականի հունիսի 10-ի N 977-Ն որոշման 2-րդ կետը, միևնույն Որոշման մեջ տարաբնույթ/հակասող փոփոխությունները ինկորպորացման փուլում բացառելու համար:



